

[bookmark: _Hlk159597109]ՀԻՄՆԱՎՈՐՈՒՄ
  ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. [bookmark: _Hlk158912281]Որոշման մեջ փոփոխություններ կատարելու անհրաժեշտությունը
	Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2024 թվականի պետական բյուջեով հատկացված միջոցների հաշվին կատարել վերաբաշխում, որի արդյունքում Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ին կիրականացվի հատկացում համաձայն փաստացի ձևավորած սեփական եկամուտների չափի:
2. [bookmark: _Hlk157702200]Ընթացիկ իրավիճակը և խնդիրները
[bookmark: _GoBack]Հայաստանի Հանրապետության կառավարության 2023 թվականի հուլիսի 13-ի N 1176-Ն որոշման համաձայն նոր մոդելով ֆինանսավորվող թատերահամերգային կազմակերպությունները ֆինանսավորվում են նախորդ տարվա սեփական եկամուտների կրկնապատիկի չափով։ Հիմք ընդունելով «Ա. Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ի ներկայացրած փաստացի եկամուտների հաշվարկը՝ 2023 թվականին այն կազմել է 957 917.1 հազար դրամ: Հայաստանի Հանրապետության կառավարության 2023 թվականի հուլիսի 13-ին N 1176-Ն որոշման համաձայն ՊՈԱԿ-ի կողմից հաշվեգրված եկամուտ է համարվել 914 876.2 հազար դրամը, որի կրկնապատիկը կազմում է 1 829 752.4 հազար դրամ: Կազմակերպությանը 2024 թվականին արդեն իսկ տրամադրվել է 1 638 252.4 հազար դրամ, տարբերությունը կազմում է 191 500.0 հազար դրամ: Որոշման նախագծով առաջարկվում է կատարել վերաբաշխում նշված գումարի չափով:
3. Կարգավորման նպատակը և բնույթը
[bookmark: _Hlk158915269]Ֆինանսավորման նոր մոդելի անցած կազմակերպություններին հատկացնել նախորդ տարվա փաստացի եկամուտների կկրկնապատիկի չափով ֆինանսավորում:

4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:

5. Իրավական ակտի կիրարկման դեպքում ակնկալվող արդյունքը	
Ֆինանսավորման նոր մոդելին անցած թատերահամերգային կազմակերպություններին հատկացնել նախորդ տարվա ֆինանսատնտեսական գործունեության արդյունքում հաշվեգրված սեփական եկամուտների կրկնապատիկի չափով։
6.  Իրավական ակտի փոփոխման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում: Որոշմամբ առաջարկվում է անհրաժեշտ 191 500.0 հազար դրամ գումարը նվազեցնել ՀՀ կրթության, գիտության, մշակույթի և սպորտի նախարարության՝ «1056. Կինեմատոգրաֆիայի ծրագրի» «11003. Ազգային կինոծրագրերի իրականացում» և «11005. Կինոարվեստի հանրահռչակում» միջոցառումների հատկացումներից համապատասխանաբար՝ 26 774.8 հազ. դրամ և 1 380.2 հազ. դրամ, «1075. Մշակութային ժառանգության ծրագիր» ծրագրի «11004. Թանգարանային ծառայություններ և ցուցահանդեսներ» միջոցառման հատկացումներից՝ 163 200.0 հազ.դրամ («Հայաստանի ազգային պատկերասրահ» ՊՈԱԿ-ի վերանորոգման աշխատանքներով պայմանավորված օդափոխության համակարգը աշխատել է մասնակի, որի արդյունքում առաջացել է տնտեսում), «1168. «Արվեստների ծրագիր» ծրագրի «11003. Թատերական ներկայացումներ» միջոցառումների հատկացումներից՝ 145.0 հազար դրամ և ուղղել «1168. «Արվեստների ծրագիր» ծրագրի «11001. Օպերային և բալետային արվեստի ներկայացումներ» միջոցառմանը: Եվ արդյունքում հետագայում ֆինանսական ցուցանիշների վերականգնման անհրաժեշտություն չկա:
	7. Իրավական ակտի փոփոխման կապակցությամբ այլ նորմատիվ իրավական ակտերի ընդունման անհրաժեշտություն
	Իրավական ակտի փոփոխության արդյունքում այլ նորմատիվ իրավական ակտերի ընդունման կամ փոփոխությունների և/կամ լրացումների անհրաժեշտություն չի առաջանում։
Իրավական ակտի ընդունումը համապատասխանում է միջազգային պայմանագրերով ստանձնած պարտավորություններին։
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
[bookmark: _Hlk172125429]	Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի 40 կետին (Մշակույթի կառավարման ժամանակակից համակարգերի ներդրում) և  Հայաստանի Հանրապետության մշակույթի պահպանության, զարգացման և հանրահռչակման 2023-2027 թվականների ռազմավարության (մասնավոր նպատակ 2.1 «Մշակութային և ստեղծարար ոլորտներում կառավարման մոդելների արդիականացում», գործողություն 8-ին «Թատերահամերգային կազմակերպությունների ֆինանսավորման նոր մոդելի, սեփական միջոցների ձևավորման և տոմսային միջոցների վարման բանաձևերի ներդրում»):
9. Այլ տեղեկություններ.
Չկան:



